
ஶ்ரீஹரித்⁴யாநஸ்தோத்ரம்1

(ஶார்தூ³லவிக்ரீடி³தம்)
ஆதௌ³ ப்ரேமவதீ-வ்ரு’ஷாங்க³ஜநநம் ஸந்நைக-தீர்தா²டநம்
து³ஷ்கர்மோபஶமம் ச ஸாது⁴ஶரணம் ஸத்³த⁴ர்ம-ஸம்ஸ்தா²பநம் ।
ஹிம்ஸாவர்ஜித-பூ⁴ரியஜ்ஞகரணம் மூர்திப்ரதிஷ்டா²பநம்
ஆர்யஸ்தா²பநமக்ஷராக்²ய-க³மநம் ஸத்ஸங்கி³ஸஜ்ஜீவநம் ॥
ஸ்நாதம் சந்த³நசர்சிதம் நிஜஜநை: புஷ்பஸ்ரஜாலங்க்ரு’தம்
ப்ராத:ஸூர்யமயூக²-ஸேவிதமுக²ம் ஶ்ரீசந்த்³ரஶாலோபரி ।
த்⁴ரு’த்வா ரோடகமேகபாணிதலகே ப⁴ங்க்த்வாந்யஹஸ்தேந தம்
பு⁴ஞ்ஜாநம் ப்ரவிலோக்ய ஸேவகக³ணாந் வந்தே³ஸதா³ஸ்வாமிநம் ॥
(புஷ்பிதாக்³ரா வ்ரு’த்தம்)
அத² மநஸி ஶநை:ஸ்தி²ரத்வமாப்தே
ப⁴க³வதி மாநுஷமூர்தி-வாஸுதே³வே ।
நிஜஹ்ரு’தி³ ப்ரு’த²கே³க-மேகமங்க³ம்
சரணதலாதி³ விசிந்த்யமஸ்ய பும்ஸாம் ॥ 1॥
நிஜஹ்ரு’தி³ த்³ரஶி கோ³சரே ததீ³யே
ஹ்யவயவ ஏகஏககே ப்ரு’த²க் ச ।
சபலமபி மந:ஸ்தி²ரம் விதே⁴யம்
வ்ரஜதி லயம் க²லு தேந தந்மலௌக: ⁴ ॥ 2॥
த்⁴வஜகமல-யவாங்குஶோர்த்⁴வ-ரேகா²
ப்ரமுக²-ஸுலக்ஷணலக்ஷிதே ச ரம்யே ।
அதிஶய-ம்ரு’து³லே ச யாவகாபே⁴
சரணதலே மநஸாஸ்ய சிந்தநீயே ॥ 3॥
அருணநக²-ஶஶாங்கராஜி-காந்த்யா
ஹ்ரு’தநிஜசிந்தக-ஹ்ரு’த்தமோங்க்⁴ரியுக்³மம் ।
க்ரமலகு⁴ஸம-கோமலாங்கு³லீபி⁴ர்

ஹ்ரு’தநவபல்லவகாந்தி சாஸ்ய சிந்த்யம் ॥ 4॥
நிஜஜந-மநஸ: ப்ரஹர்ஷணார்த²ம்
பரித்⁴ரு’தநூபுர-ஶிஞ்ஜிதாதிரம்யம் ।
ஸ்வக³தநிஜஜநாக்ஷி-வ்ரு’த்திசோரம்
சரணயுக³ம் ஹ்ரு’தி³ சிந்தநீயமஸ்ய ॥ 5॥
கிஸலய-ம்ரு’து³லே ஸுவ்ரு’த்தஜங்கே⁴
க்ரமப்ரு’து²லேத²ஸுவர்துலௌ ச ஜாநூ ।
கரிகர ஸத்³ரஶம் ஸமம் ச பீநம்
நிஜஹ்ரு’தி³ஸக்தி²யுக³ம் ச சிந்த்யமஸ்ய ॥ 6॥
ம்ரு’து³க⁴ந-ஸிதஸூக்ஷ்ம-தீ³ர்க⁴வாஸ:

பரித³த⁴து³த்தம-ஹைமகாஞ்சிநத்³த⁴ம் ।
ப்ரு’து²ல-கடியுக³ம் ச சிந்தநீயம்
நிஜஹ்ரு’த³யே சிரமஸ்ய ப⁴க்தப⁴ர்து:॥ 7॥
உத³ரமபி லஸத்³-வலித்ரயாந்தர்
க³தஶுப⁴-ஸப்⁴ரம-நிம்நநாபி⁴-கூபம் ।
ஹ்ரு’த³யமுரு-ஸுக³ந்தி⁴-புஷ்பஹாரம்
ஸமவிததம் ஹ்ரு’தி³ சிந்த்யமஸ்ய துங்க³ம் ॥ 8॥
கநக-கடக-ஶ்ர்ரு’ங்க²லோர்மிகாபி⁴ர்
லஸத³ருணாம் ஜநிப⁴ம் கரத்³வயம் ச ।
த்³ரட⁴தர-மதிரம்ய-பா³ஹுயுக்³மம்
நிஜஹ்ரு’த³யேஸ்ய விசிந்த்யமங்க³தா³ட்⁴யம் ॥ 9॥
விவித⁴மணி-விஶுத்³த⁴-ஹேமஸூத்ர-
க்³ரதி²தஸுமௌக்திக-ஹாரஹாரிகண்ட:² ।
விக³த-ஶஶகலங்க ஆஸ்யசந்த்³ர:
ஸ்தி²ரமநஸாஸ்யசிரஞ்சசிந்தநீயம் ॥ 10॥
மிதஹஸித-விஸர்பித³ந்தகாந்தி-
ப்ரத²நஸமுஜ்ஜ்வல-க³ண்ட³யுக்³மமஸ்ய ।
நவநலிந-த³லாயதம் விசிந்த்யம்
நிஜஹ்ரு’தி³ சஞ்சல-லோசநத்³வயம் ச ॥ 11॥

ஶ்ரவண-யுக³ளமஸ்ய குண்ட³லஶ்ரீ-

ர்ப³ஹுவித⁴புஷ்பமயாவதம் ஸ ரம்யம் ।
தரத³லகு⁴ விஶாலபா⁴ல-ராஜத்-
ஸதிலக-குங்குமசந்த்³ரகஶ்ச சிந்த்ய:॥ 12॥
அஸித-திலகலக்ஷ்ம த³க்ஷக³ண்டே³

திலகுஸுமோத்தம-நாஸிகாந்திகேஸ்தி ।
விலஸத³ஸித-பி³ந்து³ரஸ்ய வாமே
ஶ்ரவணபுடே ப⁴வதீதி சிந்தநீய:॥ 13॥
விவித⁴குஸும-ஶேக²ராலிராஜத்-
படமுகுடம் ச ஶிரோஸ்ய சிந்தயித்வா ।
வத³நகமலமேவ சிந்தகேந
ஸ்மிதமது⁴ரம் சிரகாலமஸ்ய சிந்த்யம் ॥ 14॥
இதி ஶ்ரீஶதாநந்த³முநிவிரசிதம் ஶ்ரீஹரித்⁴யாநஸ்தோத்ரம் ஸம்பூர்ணம் ।

